
Algeria Merdeka

Hampir di lapan musim api menjilat bumi Algeria

Menghirup darah dan memamah daging bangsa 

Setiap detik ada pertarungan tragedi pun ngeri

Setiap detik ada tangisan mohon dikasihi 

Biar pun mayat ada dimana-mana

Bangsa Algeria tetap bermerah dada

Menuju ke satu hala - hala bebas merdeka

Membasmi penjajahan, membela pertiwi tercinta.

Algeria hak bangsa Algeria

Algeria bahagia!!!

Algeria berdaulat semula

Algeria merdeka!!!

Kini anak-anak Algeria berseri muka

Menyambut kesatria-kesatria bangsa dari medan 

perjuangan

Dimana bergemalah lagu-lagu kebangsaan

Berdaulat Algeria - Algeria merdeka! Merdeka!

              Merdeka!

    -Adnan Harun

Sekolah Menengah (Pegamas)

Seberang Perai

15/7/62

Peringatan

Bertuah nafasan, di alam moden,

Tuhan lahirkan unutk perputaran,

Dari satu generasi ke generasi,

Segala kelengkapan berjejal isi.

Indah rapi, sedia indah,

Beberapa padah, beberapa masalah,

Pengemis sentiasa menadah,

Dosa pahala, bebas dijajah.

Makin akhir dunia lenyap,

Makin senyum neraka, gugup,

Syurga nan, jangkauan pendek,

Rangkul merangkul, bergelak.

Syurga jauh, neraka mendamping,

Tanpa pemikiran, tanpa kerling,

Pokoklah iman jitu, 

Dari satu menjadi seribu.

 - Mimas Ros

Pulau Pinang

5 haribulan Jun 1962


